m;Por que abandonou a
producion horticola pola de
planta ornamental?
Despois de vivir moitos
anos cultivando horta, ao fi-
nal acabas un pouco
queimado. Os prezos estan
ao mesmo nivel que hai
vinte anos, cando todos os
custes subiron: plasticos,
abonos, man de obra, se-
mentes, etcétera. O resulta-
do é que cada vez estas na
obriga de traballar mais e
mais, para gafiar o mesmo
ou menos.
m ;Esa situacion da que me
fala é xeneralizada?

Si. Aqui, estase a producir
un abandono total. No Ro-
sal, o sector horticola chegou
a ser moi puxante. De feito,
abastecia totalmente o mer-
cado de Vigo.

Agora é ben distinto: os in-
vernadoiros e as leiras estan
todas abandonadas. S¢ fi-
camos unhas poucas ex-
plotaciéns que realmente
vivimos disto.

m;A que se debe ese es-
tancamento dos prezos?

Cando nds comezamos, hai
trinta anos, vendidmoslles a
revendedores que vihan ata
a casa e mercabanche os pro-
dutos, pesabanos e paga-
banche en man ao prezo que

Ricardo Martinez, membro da Direccion Nacional do SLG e produtor de horta

Ricardo Martinez leva tres décadas traballando, xunto d sua muller Fina, no sector horticola do
concello pontevedrés do Rosal. Neses anos, deulle tempo a tocar todo tipo de producions, dende
hortalizas ata flor. Se en tempos chegou a ter unha hectdrea de cultivos ao aire libre, e mesmo va-
cas e porcos, hoxe quedou con 3.500 metros de invernadoiros que utiliza na producion de planta
ornamental, fundamentalmente camelia, para un viveiro. A maiores, estd metido nunha experien-
cia cooperativa de recuperacion dos cultivos do mirabel e da cereixa na bisbarra.

“As veces preguntaste se traballas para a
familia ou para os intermediarios”

se vendeu esa mesma mana
no mercado de Vigo. Ao dia
seguinte, no mercado, estes
revendedores estaban na
obriga de defender o prezo
que che pagaron o dia ante-
rior, e faciano. Ai mantifnase
o valor dos produtos sen
problema.

Despois, co aumento da
producién, comezaron a
xurdir cooperativas e mais
intermediarios: a cooperati-
va vendialle ao almacenista,
o almacenista ao froiteiro, e
o froiteiro as tendas. Os pro-
dutos pasaban de man en
man, e todos eran a gafar.

Por se non abondase,
apariceron 0os prazos para
cobrar: o almacenista tarda
un mes en pagar a cooperati-
va, e esta, despois, ainda ten
que facer as contas. Cando o
labrego cobra, pasaron dous
meses dende que vendeu. E
antes diso, houbo que plan-
tar e agardar uns tres meses
ata que producise a planta. E
dicir, traballas e gastas, pero
non cobras nin un peso ata o
cabo de medio ano.

m Con tanto intermediario a
gafar, non é de estrafar a
diferenza de valor entre a
orixe e o punto de venda.
As marxes comerciais coas
que se quedan estes interme-

Ricardo Martinez, xunto coa sua muller Fina, dedicase agora
ao cultivo de planta ornamental para un viveiro

diarios son cada vez mais al-
tas. Cando ti cobras unha
leituga a 10 céntimos, e vela
despois no supermercado a

1 euro, preguntaste para
quen estas traballando, se
para ti e a taa familia, ou
para os intermediarios.

“En vez de dar cartos, deberian ofrecer
mais axuda técnica e formativa”

m;Houbo mais factores que propi-
ciasen este declive da horta no Rosal?
Tamén influiu que aqui ninguén se
preocupase nunca de facer boas ex-
plotacions para vivir delas ao cento
por cento, como profesionais. Un dos
problemas que tivemos no Rosal é que
a agricultura sempre foi unha activi-
dade complementaria para as familias,
xa que, mentres os homes sacaban un
salario fora, na construcion, en Suiza,
ou na Citroen; as mulleres levaban un
par de invernadoiros na casa. Nesta
situacion, a agricultura non se traballa
do mesmo xeito coma se fose a princi-
pal actividade econdmica.
mDaquela, ;que efectos tivo ese pa-
pel secundario da agricultura?
Fundamentalmente, quen tifia os in-
vernadoiros para sacar un comple-

mento, vendia a sia producién ao pre-
zo que lle ofrecesen, sen que lle impor-
tase cobrar pouco. O gran problema
do Rosal é que non tivo agricultores
profesionais. Nesta situacién, como as
contas cada vez foron a peor, a xente
foi abandonando.

O meu caso o contrario. Como s6
tilamos a explotacidon para vivir, vi-
monos forzados a mellorar, a cultivar
mellor. Asi, fomos mercando fincas
para ampliar, maquinaria, novas es-
truturas de invernadoiro, etcétera.

B Nesa necesidade de mellorar, ;con-
taron coa axuda da Administracion?
Axudas ofrecen moitas, pero eu man-
tefo que son coma un caramelo que lle
das a un neno para que estea calado.
Eu nunca fun partidario das axudas.
Tivémolas ao comezar, cando mer-

camos os primeiros invernadoiros e
construimos a casa, hai uns trinta
anos. Dende aquel dia, non quixen
mais axudas: obriganche a meterte en
créditos e non chegan nada.

Moitas veces, se no canto de cartos
che desen mais colaboracién técnica e
formativa, se animasen mais a xente a
mellorar e a seguir coa explotacion,
seria moito mellor. De cotio, non fallan
0s cartos, sendn a formacion e a moti-
vacion do agricultor.
mEnton, ;a falla de formacion tamén
¢é unha eiva?

Por suposto. Aqui a xente cultivaba
de calquera xeito: non se motivaban
para ter ben coidados os inver-
nadoiros, nin de controlar as pragas e
as enfermidades. De feito, os produtos
quimicos utilizaronse ao chou.

“S6 cunha aposta
pola calidade
podemos competir
contra os
produtos de fora”

mTamén terian problema
coas hortalizas que vefien
de fora.

Hai uns dez anos, cando
comezou a decaer a pro-
ducion horticola no Rosal,
0S empresarios recorreron a
Portugal. Ese foi o comezo.
Despois chegamos a situa-
ciéons nas que se producia
pemento de Padrén en Ma-
rrocos e Murcia por encargo
de intermediarios de aqui.
Ese pemento, despois, ven-
diase como galego.

Isto provocou un desani-
mo xeneralizado. Hoxe, case
toda a hortaliza coa que tra-
ballan os intermediarios e as
cooperativas do da zona vén
de Portugal e véndese coma
se fose galega. E 0o mesmo
ocorre coa producion de
planta para horta. En Portu-
gal, tefien mellor clima e
producen mais barato, polo
que non hai posibilidade de
competir con eles.
m;Pensa que se deberia
apostar pola calidade?

Creo que si. S6 cunha
aposta pola calidade pode-
remos competir contra as
producions que nos vefien
de fora. Antes, o tomate do
Rosal, sendo mais caro, des-
bancaba no mercado de Vi-
go ao que vina do sur. Isto
acontecia porque o noso to-
mate vina cortado do dia an-
terior e con poucos trata-
mentos quimicos; fronte aos
do sur, ateigados de fitosa-
nitarios, que se vendian tras
pasar unha semana nun
tinel de frio. Pero iso
perdeuse todo.

Producindo en cantidade
non imos a ningures. Ai de-
beria mollarse a Adminis-
tracion. Pero acontece todo o
contrario. As oficinas de ex-
tension agraria estan practi-
camente desmanteladas e os
funcionarios limitanse a fa-
cer un traballo puramente
burocratico.



